
Oleh itu, buku ini dihasilkan dengan bertujuan untuk memberi pengetahuan serta
pendedahan kepada masyarakat tentang salah satu jenis muzik yang tergolong dalam
muzik sinkretik iaitu Keroncong yang mana ianya sudah telah lama bertapak di Malaysia.
Segala bentuk maklumat dari aspek sejarah, jenis-jenis, peranan alat-alat, rentak serta

bentuk muzik ini akan dikupas lebih lanjut didalam buku ini.

1.2 Latar belakang

Untuk pengetahuan umum, keroncong bukan salah satu daripada muzik yang
dimiliki oleh rakyat Malaysia, kerana ianya dikatakan bermula di Betawi Indonesia pada
awal kurun ke-16. Manakala perkembangannya di Malaysia dikatakan bermula sebaik
sahaja perantau serta pedagang dari Indonesia datang berdagang ke negara ini. ( Sumber
Tan Sooi Beng dan Patricia Matusky, 1999).

Muzik keroncong adalah salah satu kesan daripada hasil percantuman budaya yang
cukup unik. Ianya merupakan hasil gabungan daripada percantuman budaya yang dibawa
semasa penjajahan Portugis ke negara Indonesia. Sebagai hasilnya, maka lahirlah satu
permainan muzik yang cukup unik kesan daripada percantuman budaya tersebut.

( Sumber Pusat Kebudayaan Universiti Malaya, 1985).

Selain itu bentuk seni keroncong dengan seni muzik gamelan mempunyai beberapa
aspek yang hampir sama misalnya rentak dan bentuk melodinya. Muzik gamelan
dimainkan dengan cara yang teratur, tetapi muzik keroncong dapat ditokok tambah
mengikut perasaan pemain-pemainnya. Alat melodi dan bentuk suara yang digunakan

dalam persembahan keroncong juga lebih luas.

Pada hakikatnya, permainan muzik keroncong ini merupakan seni persembahan

yang cukup unik. Ia merupakan hasil gabungan ‘interlocking’ ataupun ritma yang



